
	Նախագծով նախատեսվում է ՀՀ վարչապետին վերապահել ՀՀ պետական մարմիններին, ենթակա պետական մարմիններին և պետական ոչ առևտրային կազմակերպություններին ծառայողական ավտոմեքենաների հատկացման, շահագործման և սպասարկման կարգը, գործառութային անհրաժեշտությամբ պայմանավորված շահագործվող տրանսպորտային միջոցների տեխնիկական, քանակական և դրանց պահպանման համար նախատեսված առանձին չափորոշիչները և շահագործման հետ առնչվող անհրաժեշտ այլ նորմատիվները հաստատելու լիազորություն, իսկ Պետական գույքի կառավարման կոմիտեին ՀՀ պետական մարմինների ծառայողական ավտոմեքենաների հատկացման, շահագործման և սպասարկման կարգը, ՀՀ պետական մարմինների ծառայողական ավտոմեքենաների սահմանաքանակը, ՀՀ պետական մարմինների, պետական հիմնարկների, պետական ոչ առևտրային կազմակերպությունների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առանձին չափորոշիչները, ՀՀ պետական մարմինների ծառայողական տրանսպորտային միջոցների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները մշակելու և ՀՀ վարչապետի հաստատմանը ներկայացնելու լիազորություն:
Ըստ Նախագծի ընդունման հիմնավորման՝ Նախագծի ընդունման արդյունքում լիազորող նորմ կսահմանվի «Պետական գույքի կառավարման մասին» օրենքում, որը կլիազորի ՀՀ վարչապետին հաստատելու պետական գույքի չափորոշիչները մեկ միասնական իրավական ակտով։
Այս կապակցությամբ հարկ ենք համարում ուշադրություն հրավիրել հետևյալ իրավակարգավորումներին.
ՀՀ Սահմանադրության 110-րդ հոդվածի 1-ին մասի համաձայն՝ Ազգային ժողովը պետական բյուջեն ընդունում է Կառավարության ներկայացմամբ: Պետական բյուջեն օրենքով սահմանված կարգով ներառում է պետության բոլոր եկամուտները և ծախսերը:
«Հայաստանի Հանրապետության բյուջետային համակարգի մասին» օրենքի 21-րդ հոդվածի 1-ին մասի համաձայն՝ պետական բյուջեի նախագծի մշակման աշխատանքները կազմակերպում է կառավարությունը` առաջիկա տարվա բյուջետային գործընթացը սկսելու մասին Հայաստանի Հանրապետության վարչապետի որոշման հիման վրա` այդ որոշմամբ և նույն օրենքով նախատեսված ժամկետներում:
Ամփոփելով և ընդհանրացնելով բյուջետային գործընթացը կարգավորող իրավակարգավորումները՝ կարող ենք արձանագրել, որ յուրաքանչյուր տարվա պետական բյուջեի մասին օրենքը ՀՀ կառավարության համար հանդիսանում է սեփական գործունեության ծրագիրն իրականացնելու անհրաժեշտ գործիքակազմի էական տարր: Հենց այդ իրողությունն էլ, ըստ էության, պայմանավորում է իրավական կարգավորումներում բյուջետային գործընթացի շրջանակում որոշումների կայացման վրա ներազդելու ՀՀ կառավարության լծակների առկայությունը, քանզի հակառակ մոտեցումը կարող է հանգեցնել ՀՀ կառավարության ծրագրի հաջող կատարման անհնարինության: Հատկանշական է, որ նշված լծակները գործում են և վառ արտահայտված են բյուջետային գործընթացի բոլոր հարաբերություններում:
Բյուջետային գործընթացը կարգավորող իրավակարգավորումներից պարզ է դառնում, որ ՀՀ կառավարությունն օժտված է պետական բյուջեի նախագիծը մշակելու, պետական բյուջեի նախագիծը մշակելու համար հիմք հանդիսացող բյուջետային ֆինանսավորման հայտերը քննարկելու, այդ ընթացքում առաջացած տարաձայնությունները լուծելու, իր կողմից մշակված պետական բյուջեի նախագիծը ՀՀ Ազգային ժողովի քննարկմանը ներկայացնելու, իր իսկ սահմանած կարգով հաստատված բյուջեն կատարելու և պետական բյուջեի կատարման նկատմամբ հսկողություն իրականացնելու լիազորություններով:
Հաշվի առնելով վերոգրյալը, ինչպես նաև այն հանգամանքը, որ ՀՀ պետական մարմինների ծառայողական ավտոմեքենաների սպասարկման հետ կապված հարաբերությունները կարգավորվում են գնումների մասին ՀՀ օրենսդրությամբ, առաջարկում ենք Նախագծով նախատեսել միայն ՀՀ պետական մարմինների ծառայողական ավտոմեքենաների հատկացման և շահագործման կարգը հաստատելու լիազորություն, իսկ Նախագծով լրացում կատարել ոչ թե «Պետական գույքի կառավարման մասին» օրենքում՝ պետական գույքի կառավարման ոլորտում ՀՀ վարչապետին լիազորություններ վերապահելով, այլ Նախագծով առաջարկվող պետական գույքի չափորոշիչները հաստատելու լիազորությունները վերապահել ՀՀ կառավարությանը՝ համապատասխան լրացումը կատարելով «Պետական գույքի կառավարման մասին» օրենքի «Պետական գույքի կառավարման ոլորտում Հայաստանի Հանրապետության կառավարության իրավասությունները» վերտառությամբ 6-րդ հոդվածում:
Միաժամանակ առաջարկում ենք 
1. Նախագծի 1-ին հոդվածի 2-րդ մասում օգտագործվող «Հայաստանի Հանրապետության պետական մարմիններին, ենթակա պետական մարմիններին» բառերը փոխարինել «հանրային իշխանության մարմիններին (բացառությամբ տեղական ինքնակառավարման մարինների)» բառերով,
2. Նախագծի 1-ին հոդվածի 3-րդ մասով «Պետական գույքի կառավարման մասին» օրենքի 7-րդ հոդվածի 1-ին մասում լրացվող 28-րդ կետը շարադրել հետևյալ բովանդակությամբ.
«մշակում և ՀՀ կառավարության հաստատմանն է ներկայացնում հանրային իշխանության մարմինների (բացառությամբ տեղական ինքնակառավարման մարինների) և պետական ոչ առևտրային կազմակերպությունների պաշտոնյաների ծառայողական և այդ մարմիններին սպասարկող ավտոմեքենաների հատկացման և շահագործման կարգը, առանձին դեպքերում պետական պաշտոն կամ պետական ծառայության պաշտոն զբաղեցնող անձանց տրանսպորտային ծախսերի փոխհատուցման կարգը, առանձին մարմիններին հատկացվող ծառայողական և սպասարկող ավտոմեքենաների սահմանաքանակները, ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, պաշտոնյաների ծառայողական և այդ մարմիններին սպասարկելու նպատակով ձեռք բերվող ավտոմեքենաների առանձին չափորոշիչները»:
	Օրենքի նախագիծը մշակվել է ՀՀ վարչապետի 27.01.2022թ. թիվ № 02/16.4/2489-2022 հանձնարարականի առնչությամբ  ՀՀ ֆինանսների նախարարության № 01/8-5/3082-2022 գրությամբ ներկայացված ծառայողական մեքենաների գործող նորմատիվային կարգավորումները ՀՀ վարչապետի որոշմամբ սահմանելու առաջարկության համաձայն: 
Առաջարկը ընդունվել է և նախագիծը խմբագրվել է







































Ընդունվել է


Ընդունվել է


	
	ՀՀ էկոնոմիկայի նախարարություն
	28․11․22 N 01/18985-2022

	
	Օրենքի նախագծի վերաբերյալ առաջարկություններ չունի
	

	
	ՀՀ արդարադատության նախարարություն
	07․12․22 N /27.3/54800-2022

	
	1. ««Պետական գույքի կառավարման մասին» օրենքում լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածի 2-րդ մասով նախատեսվում է «Պետական գույքի կառավարման մասին» օրենքը (այսուհետ՝ Օրենք) լրացնել նոր՝ 6.2-րդ հոդվածով, համաձայն որի՝ Վարչապետը հաստատում է հանրային իշխանության մարմիններին (բացառությամբ տեղական ինքնակառավարման մարմինների) ծառայողական ավտոմեքենաների հատկացման, շահագործման և սպասարկման կարգը, գործառույթային անհրաժեշտությամբ պայմանավորված շահագործվող տրանսպորտային միջոցների տեխնիկական, քանակական և դրանց պահպանման համար նախատեսված առանձին չափորոշիչները և շահագործման հետ առնչվող անհրաժեշտ այլ նորմատիվները:
Նախագծի հիմնավորման մեջ առաջարկվող կարգավորումը հիմնավորվում է լիազորող նորմի սահմանման անհրաժեշտությամբ, սակայն որևէ կերպ հիմնավորված չէ նշված լիազորությունը Վարչապետին, այլ ոչ թե Կառավարությանը վերապահելու հանգամանքը, այն պարագայում, երբ Հայաստանի Հանրապետության պետական մարմինների ծառայողական ավտոմեքենաների հատկացման և սպասարկման չափորոշիչները սահմանող գործող իրավական ակտերը, մասնավորապես՝ 17.02.2005թ. N 194-Ն, 27.07.2005թ. N 1001-Ն և 24.07.2008թ. N 830-Ն որոշումները ընդունվել են Հայաստանի Հանրապետության կառավարության կողմից: 
Բացի այդ, հարկ է նշել, որ Նախագծում առկա են հակասություններ, մասնավորապես՝ Նախագծի 1-ին հոդվածի 2-րդ մասով նախատեսվում է համապատասխան լիազորությունը վերապահել Վարչապետին, մինչդեռ նույն հոդվածի 3-րդ մասի կարգավորմամբ սահմանվում է, որ համպատասխան կարգերը, չափորոշիչները և նորմաները մշակվում և ներկայացվում են Կառավարության հաստատմանը: 
Նույն դիտարկումը վերաբերում է նաև Նախագծի հիմնավորմանը:
Վերոգրյալից ելնելով՝ անհրաժեշտ է Նախագիծը և հիմնավորումը վերանայել, դրանցում հստակ նշելով այն մարմինը, ում նախատեսվում է վերապահել համապատասխան կարգի, չափորոշիչների և նորմաների հաստատման լիազորությունը: Միևնույն ժամանակ առաջարկում ենք, նշված լիազորությունը վերապահել Հայաստանի Հանրապետության կառավարությանը, հաշվի առնելով Օրենքի 6-րդ հոդվածի 1-ին մասը, համաձայն որի՝ պետական գույքի կառավարման ոլորտում քաղաքականությունը մշակում և իրականացնում է Կառավարությունը: 
Ավելին, հարկ է նշել, որ Նախագծի 1-ին հոդվածի 3-րդ մասով նախատեսվող առանձին դեպքերում պետական պաշտոն կամ պետական ծառայության պաշտոն զբաղեցնող անձանց տրանսպորտային ծախսերի փոխհատուցման կարգը, առանձին մարմիններին հատկացվող ծառայողական և սպասարկող ավտոմեքենաների սահմանաքանակները, ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, պաշտոնյաների ծառայողական և այդ մարմիններին սպասարկելու նպատակով ձեռք բերվող ավտոմեքենաների առանձին չափորոշիչները հաստատելու վերաբերյալ կարգավորումները նախատեսված չեն Նախագծի 1-ին հոդվածի 2-րդ մասում, ուստի գտնում ենք, որ նշված դրույթներն անհրաժեշտ է համապատասխանեցնել միմյանց: 
2. Անհրաժեշտ է լրացուցիչ պարզաբանել՝ արդյոք Նախագծի 1-ին հոդվածի 2-րդ մասում նշված «այլ նորմատիվները» եզրույթը նույնական է Նախագծի 1-ին հոդվածի 3-րդ մասում օգտագործվող «նորմաները» եզրույթի հետ, և եթե դրանք նույնական են, ապա անհրաժեշտ է նշված հասկացությունները համապատասխանեցնել միմյանց: 
3. Նախագծի 1-ին հոդվածի 2-րդ մասով առաջարկվող նոր հոդվածը նախատեսվում է լրացնել 6.2 հերթական համար ունեցող հոդվածով: 
Այս կապակցությամբ հարկ է նշել, որ Օրենքի 6.1 հոդվածի 1-ին մասով սահմանվում է՝ Պետական գույքի կառավարման մարմինը Պետական գույքի կառավարման կոմիտեն է (այսուհետ՝ կոմիտե)…: Իսկ Օրենքի 7-րդ հոդվածը վերաբերում է կոմիտեի լիազորություններին: Նշվածը հաշվի առնելով՝ առաջարկում ենք լրացվող նոր դրույթը նախատեսել 7.1-րդ հոդվածով, այդպիսով չխախտելով հոդվածների շարադասության տրամաբանությունը:
4. Նախագծի 1-ին հոդվածի 3-րդ մասի «բովանդակությամբ» բառից հետո առաջարկում ենք լրացնել «նոր՝» բառը: Ինչպես նաև նույն մասի «պաշտոնյաների» բառերն անհրաժեշտ է փոխարինել «պաշտոնատար անձանց» բառերով: 
5. Նախագծի 2-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող օրվանից: 
Վերոգրյալի կապակցությամբ հարկ է անդրադառնալ «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետին, համաձայն որի՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը:
Վերոգրյալը հաշվի առնելով՝ գտնում ենք, որ Նախագծով անհրաժեշտ է սահմանել անցումային դրույթ:
Բացի այդ, առաջարկում ենք «օրվանից» բառը փոխարինել «օրը» բառով:
	Օրենքի նախագիծը մշակվել է ՀՀ վարչապետի 27.01.2022թ. թիվ № 02/16.4/2489-2022 հանձնարարականի առնչությամբ  ՀՀ ֆինանսների նախարարության № 01/8-5/3082-2022 գրությամբ ներկայացված ծառայողական մեքենաների գործող նորմատիվային կարգավորումները ՀՀ վարչապետի որոշմամբ սահմանելու առաջարկության համաձայն: 












Ընդունվել է






Ընդունվել է










Ընդունվել է, նախագիծը հստակեցվել է


Ընդունվել է







Ընդունվել է


Ընդունվել է











Ընդունվել է

	
	ՀՀ ՎԱՐՉԱՊԵՏԻ ԱՇԽԱՏԱԿԱԶՄ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	13.01.2023թ․ N 02/16.4/1053-2023

	
	Նախագծի 1-ին հոդվածի 1-ին մասով կառավարությանը լիազորություն է վերապահվում հաստատել հանրային իշխանության մարմինների (բացառությամբ տեղական ինքնակառավարման մարմինների) և պետական ոչ առևտրային կազմակերպությունների պաշտոնյաների ծառայողական և այդ մարմիններին սպասարկող ավտոմեքենաների հատկացման և շահագործման կարգը, (...):  Նշված կարգավորումից բխում է, որ կառավարության համապատասխան կարգը վերաբերելու է միայն պետական ոչ առևտրային կազմակերպություններին, որի պարագայում պարզաբանված չէ՝ պետական առևտրային կազմակերպությունների մասով տվյալ հարցը ինչպես է կարգավորվելու: 
	Չի ընդունվել, քանի որ լիազորող նորմը սահմանվում է ՀՀ պետական մարմինների ղեկավարների ծառայողական և կառուցվածքային ստորաբաժանումների գործառույթների իրականացման համար պետական մարմիններին սպասարկող ծառայողական ավտոմեքենաների շահագործման նորմատիվների մշակման, իրավական դաշտի վերանայման և օպտիմալացման նպատակով։ Ներկայումս ՀՀ պետական մարմինների ծառայողական ավտոմեքենաների հատկացման և սպասարկման չափորոշիչները սահմանող ՀՀ կառավարության 17.02.2005թ. N 194-Ն, 27.07.2005թ. N 1001-Ն և 24.07.2008թ. N 830-Ն որոշումներով, որոնք վերանայման և մեկ միասնական իրավական ակտով ընդունելու անհրաժեշտություն ունեն։ Այդ գործընթացը իրականացնելու համար մշակվել է  համապատասխան լիազորող նորմը սահմանող «Պետական գույքի կառավարման մասին» օրենքում լրացումներ կատարելու մասին» օրենքի նախագիծը։
Պետական առևտրային կազմակերպությունների համար չափորոշիչներ սահմանելու անհրաժեշտություն չկա, քանի որ նրանց գործունեությունը կարգավորվում է <<Բաժնետիրական ընկերությունների մասին>> ՀՀ օրենքով

	
	Պետական գույքի կառավարման կոմիտե
	17․01․23թ․ N 01/09.3/357-2023

	
	«Պետական գույքի կառավարման մասին» օրենքում լրացումներ կատարելու մասին» օրենքի նախագծի և ««Պետական գույքի կառավարման մասին» օրենքում լրացումներ կատարելու մասին» օրենքի նախագծին հավանություն տալու մասին» ՀՀ կառավարության որոշման նախագծի վերաբերյալ հայտնում ենք, որ «Պետական գույքի կառավարման մասին» օրենքում լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) 1-ին հոդվածում առկա է վրիպակ՝ 2-րդ կետի համարը գրվել է 3-րդ կետ։ Անհրաժեշտ է վրիպակը շտկել՝ «3)» թիվը փոխարինել «2)» թվով։
Ինչ վերաբերում է Նախագծի 1-ին հոդվածի 2-րդ կետին, ապա կարծում ենք, որ այն վերանայման կարիք ունի, քանի որ նշվածը դուրս է ՀՀ ՏԿԵՆ պետական գույքի կառավարման կոմիտեի (այսուհետ` Կոմիտե) կանոնադրությամբ սահմանված գործառույթների շրջանակներից և հոդվածով նշված նորմերի մշակման համար անհրաժեշտ համապատասխան մասնագիտական գիտելիքներ ունեցող աշխատակիցներ Կոմիտեն չունի։
	Ընդունվել է







Չի ընդունվել, քանի որ <<Պետական գույքի կառավարման մասին>> օրենքի 5-րդ հոդվածի 1-ին մասի համաձայն՝ պետական գույք է համարվում Հայաստանի Հանրապետությանը սեփականության իրավունքով պատկանող անշարժ և շարժական գույքը, իսկ 6․1-րդ հոդվածի 1-ին մասի համաձայն՝ պետական գույքի կառավարման մարմինը Պետական գույքի կառավարման կոմիտեն է։

	
	ՀՀ արդարադատության նախարարություն
	26․05․2023թ․ N /27.3/26703-2023

	
	1. ««Պետական գույքի կառավարման մասին» օրենքում լրացումներ և փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին և 2-րդ մասերում կիրառվող «պաշտոնյաների» հասկացություններն անհրաժեշտ է փոխարինել «պաշտոնատար անձանց» բառերով:
Միևնույն ժամանակ, Նախագծի 1-ին հոդվածի 1-ին մասի 1-ին և 2-րդ կետերի կարգավորումներից ելնելով անհրաժեշտություն է առաջանում համապատասխան փոփոխություն նախատեսել «Պետական գույքի կառավարման մասին» օրենքի (այսուհետ՝ Օրենք) 6-րդ հոդվածի 1-ին մասի 22-րդ և 7-րդ հոդվածի 1-ին մասի 27-րդ կետերում, մասնավորապես՝ հիշյալ կետերի «:» կետադրական նշանն անհրաժեշտ է փոխարինել  «.» կետադրական նշանով:
2. Նախագծի 1-ին հոդվածի 1-ին մասի 3-րդ կետի «տարրեր» բառն անհրաժեշտ է փոխարինել «ենթակա օբյեկտներ» բառերով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի: Հոդվածների վերնագրերը համապատասխանում են հոդվածների բովանդակությանը…: 
Բացի այդ, հաշվի առնելով Օրենքի 1-ին հոդվածի 2-րդ մասի 1-ին կետը, համաձայն որի՝ օրենքի գործողությունը չի տարածվում` պետական սեփականություն հանդիսացող հողամասերի (բացառությամբ կառուցապատված հողամասերի, կառուցապատված հողամասերի օպտիմալացման արդյունքով առանձնացված՝ չկառուցապատված հողամասերի, ինչպես նաև պետական կամ ենթակա պետական մարմիններին հանձնված (ամրացված) և օտարման առաջարկվող պետական հողամասերի), այդ թվում՝ անտառային հողերի, ընդերքի, բնության հատուկ պահպանվող տարածքների, մեկուսի ջրային օբյեկտների և պետությանը պատկանող այլ բնական պաշարների, պատմության և մշակույթի՝ օտարման ոչ ենթակա անշարժ հուշարձանների, ինչպես նաև Հայաստանի Հանրապետության կենտրոնական բանկի և Հայաստանի Հանրապետության կենտրոնական բանկի հիմնադրած կամ Հայաստանի Հանրապետության կենտրոնական բանկի մասնակցությամբ կազմակերպությունների գույքի վրա՝ անհրաժեշտ է վերանայել Նախագծի 1-ին հոդվածի 1-ին մասի 3-րդ կետի «հողամասերը» եզրույթը, հստակ նշելով այն հողամասերը, որոնք ենթակա են հաշվառման:

	Ընդունվել է



Ընդունվել է





Ընդունվել է





Ընդունվել է

	
	ՀՀ ֆինանսների նախարարություն
	26․05․2023թ․ N 01/11-1/10586-2023

	
	Օրենքի նախագծի վերաբերյալ առաջարկություն չկա
	



